
98 EPISTOLA 1-2 

. vestra, quaecumque sunt, esse non nostra nequaquam putamus. Quamvis namque 

tot rerum inopinatae mutationes saepe vos mihi conentur subtrahere, nulla

tenus tamen poterunt, ut non dicam cohaerentes animas nostras ab invicem J 2 

distrahere, certe adhaerentem animam meam a vobis abstrahere. Quapropter, 

ut taceam quod vos scitis et ego non dubito, quia quem interiorem sinu 

geritis, minime potestis fugere: utique eum, qui vos quocumque eatis prose- J 5 

quitur et ubicumque maneat amplectitur, non penitus valetis deserere. 

Scyphum carum quem cariori carissimi dedistis, sicut domnus HER
NOSTUS mihi retulit, velIe vos hilari benignitate et arnica confidentia di- 18 

xistis. Donum igitur vestrum nequaquam vobis reddo, ne quo modo minus 

vobis reddar obnoxius; sed libentissime vobis dono quod in mundo carius 

possideo. 21 

Legant dilectissimi fratres nostri qui vobiscum sunt, post litteras vestrae 

sublimitati directas hanc brevissimam et sufficientem sibi miss am nostram 

epistolam: Desiderium vestri mihi semper crescit, et amor cuius olim mihi 24 

conscii fuistis, numquam decrescit. 

2. 

Ad ODONEM et LANZONEM. 

Eos de amore suo certos facit. - Ad LANZONEM primo solum, deinde ad 
ambos dirigit exhortationes spiriluales. 

Dominis, amicis, fratribus carissimis ODONI et LANZONI: frater 

ANSELMUS Beccensis, vita peccator, habitu monachus, pro aeternis tempo- . 

ralia despicere, pro temporalibus aeterna percipere. 3 

17-18 HERN.] Monacus BeccenGis, qui tunc temporis Cadumi mornbatur, postea eiusdem 
abbatiae prior, a. 1075 a LANFRANCO cpiscopus Roffensis creatus est (+ 1076). 
22 vobiscum sunt] LANFRANCUS nonnullos "monachos Beccenses adiutores secum 
habebat. Ad Ep. 2: 1 LANZ.] WILLELMUS Malmesberiensis in cod. Lam
beth. 224 (=M) ad hanc Ep. in margine notat: ,lanzoni postea priori de leves'. 1. e. · 
de prioratu Cluniacensi S. Pancratii apud Lewes in dioecesi Salisberiensi. 

